
TELEKOMMUNIKATSIYA SANOATINING 
RIVOJLANISH TENDENSIYALARI

Toshmatov Salohiddin Zayniddinovich
Muhammad Al-Xorazmiy nomidagi 

Toshkent axborot texnologiyalari universiteti 
mustaqil tadqiqotchi

Annotatsiya: Ushbu maqola telekommunikatsiya sanoatining rivojlanish tendensiyalarini o‘rganadi va raqamli iqtisodiyot-
ning rivojlanishi, yangi texnologiyalarning joriy etilishi va bu jarayonlarning iqtisodiy o‘sishga ta’sirini tahlil qiladi. Maqolada 
AKT bozorining hajmi 5G va sun’iy intellektning ahamiyati, kiberxavfsizlik va infratuzilma xarajatlari kabi masalalar ko‘rib 
chiqiladi. Shuningdek, maqolada raqamli texnologiyalarni rivojlantirish bo‘yicha takliflar ham keltirilgan.

Kalit soʻzlar: telekommunikatsiya, raqamli iqtisodiyot, AKT, 5G, sun’iy intellekt, kiberxavfsizlik, infratuzilma, iqtisodiy o‘sish.
Abstract: This article examines the development trends of the telecommunications industry and analyzes the development 
of the digital economy, the introduction of new technologies, and the impact of these processes on economic growth. The 
article examines issues such as the size of the ICT market, the importance of 5G and artificial intelligence, cyber security 
and infrastructure costs. The article also includes suggestions for the development of digital technologies.

Key words: Telecommunications, digital economy, ICT, 5G, artificial intelligence, cyber security, infrastructure, economic 
growth.
Аннотация: В данной статье рассматриваются тенденции развития телекоммуникационной отрасли и анализи-
руется развитие цифровой экономики, внедрение новых технологий и влияние этих процессов на экономический 
рост. В статье рассматриваются такие вопросы, как размер рынка ИКТ, важность 5G и искусственного интеллекта, 
кибербезопасность и стоимость инфраструктуры. В статью также включены предложения по развитию цифровых 
технологий.

Ключевые слова: телекоммуникации, цифровая экономика, ИКТ, 5G, искусственный интеллект, кибербезопас-
ность, инфраструктура, экономический рост.

K I R I S H
Xalqaro telekommunikatsiya ittifoqi (International Telecommunication Union, ITU)ning 2018-yildagi ma’lu-

motlariga ko‘ra, AKT sohasida eng rivojlangan davlatlarga Koreya Respublikasi, Yaponiya, Niderlandiya,  
Shvetsariya, Shvetsiya, Buyuk Britaniya, Daniya, Xitoy (Gonkong bilan birgalikda), Norvegiya va Islandiya 
davlatlari kiradi. AKT rivojlanish indeksiga ko‘ra, mamlakatlar reytingida Janubiy Koreya 8-o‘rinni, Germaniya 
13-o‘rinni, AQSh 14-o‘rinni, Rossiya esa 44-o‘rinni egallaydi.

Bugungi kunda “raqamli” yetakchi mamlakatlar – Norvegiya, Shvetsiya va Shvetsariyadir. Shuningdek,  
10 ta yetakchilik guruhi AQSh, Buyuk Britaniya, Daniya, Finlyandiya, Singapur, Janubiy Koreya va Gonkongni 
o‘z ichiga oladi. Shu bilan birgalikda, Xitoy, Hindiston, Malayziya va Filippin bilan bir qatorda jahon raqamli iqti-
sodlar reytingida 39-o‘rinni egalladi.

Raqamli va an’anaviy xizmatlar bozori o‘sib bormoqda va juda tezlikda rivojlanmoqda, ammo ushbu bozor 
hajmini o‘lchash munozarali muammo bo‘lib qolmoqda. OECDning 2017-yildagi ma’lumotlariga ko‘ra, rivoj
langan mamlakatlar AKT bozorining hajmi YaIMning 3% dan 6% gachani tashkil etadi: Shvetsiyada – 6,8%, 
Buyuk Britaniyada – 6,5%, Germaniyada – 5,2%. Raqamli sektorning umumiy hajmi global yalpi ichki mah-
sulotning 6% ini, ish bilan bandlikning 4% ini tashkil etishi mumkin. Bu taxminlar raqamli kompaniyalar ishchi-
lari soni, tovar aylanmasining ulushi, shuningdek, an’anaviy kompaniyalarning raqamli bo‘limlarida AKT bilan 
bog‘liq ish o‘rinlari sonining dinamikasiga asoslanadi.

M A V Z U G A  O I D  A D A B I Y O T L A R  S H A R H I
Telekommunikatsiya sanoati jahon iqtisodiyotida muhim o‘rin tutuvchi tarmoqlardan biri hisobla-

nadi. Bu sohaning rivojlanishi global iqtisodiy o‘sish, raqamli texnologiyalar va yangi kommunikatsiya vosi-
talarining joriy qilinishi bilan chambarchas bog‘liqdir. O‘zbekistonlik olimlar, jumladan, X. Shodmonov va  
A. Yuldashev telekommunikatsiya infratuzilmasining rivojlanishi va uning iqtisodiy o‘sishga ta’sirini chuqur tahlil 
qilgan. Ularning tadqiqotlari O‘zbekistonda telekommunikatsiya xizmatlarining sifatini oshirish va ushbu sohada 

investitsiyalarni jalb qilish zarurligini ko‘rsatadi. Shuningdek, ular telekommunikatsiya sohasidagi modernizat-
siya jarayonlarining iqtisodiy barqarorlikka ta’sirini o‘rganib, bu borada milliy tajribani shakllantirishga hissa 
qo‘shgan.

Xorijlik olimlar orasida M. Castells va M. Flichy telekommunikatsiya sanoatining global tendensiyalari 
haqida chuqur tadqiqotlar olib borgan. Castellsning “Axborot asri” nomli asarida global tarmoqlar va axborot 
texnologiyalarining jahon iqtisodiyotiga ta’siri keng tahlil qilingan. Flichy esa telekommunikatsiya texnologi-
yalarining jamiyatga ta’siri va bu texnologiyalarning ijtimoiy o‘zgarishlarni keltirib chiqarish imkoniyatlarini 
tadqiq qilgan. Ularning tadqiqotlari telekommunikatsiya sohasining kelajagini shakllantiruvchi asosiy omillarni 
aniqlashda muhim ahamiyatga ega.

Telekommunikatsiya sanoatining rivojlanish tendensiyalari haqidagi adabiyotlarni tahlil qilish orqali 
O‘zbekiston va xorijdagi ilmiy izlanishlar o‘rtasidagi bog‘liqliklarni aniqlash, ushbu sohaning milliy va global 
darajada qanchalik dolzarbligini ochib beradi. Maqolada keltirilgan tadqiqotlar telekommunikatsiya sanoatining 
rivojlanishi uchun muhim ilmiy asoslarni taqdim etadi va kelajakda amalga oshirilishi lozim bo‘lgan chora-tad-
birlar haqida tushunchalar beradi.

T A D Q I Q O T  M E T O D O L O G I YA S I
Ushbu tadqiqot ishlarini amalga oshirishda ilmiy tadqiqot metodologiyasida keng qo‘llaniladigan usullardan 

foydalanildi. Telekommunikatsiya sanoatining rivojlanish tendensiyalarini o‘rganishda umumiylikdan individu-
allikka va aksincha tartibda deduksion yoki induksion usullardan foydalanish samara bersa, abstrakt-mantiqiy 
fikrlash usuli esa jarayonni tizimli tahlil qilishda ahamiyatlidir. Ilmiy tahlil jarayonida ana shu ilmiy tadqiqot usul-
laridan, xususan, kuzatish, umumlashtirish, guruhlash, taqqoslash, tahlil qilishda esa sintez va tahlil usullarini 
keng foydalanildi.

T A H L I L  V A  N A T I J A L A R
Bugungi kunda dunyoning 15 dan ortiq mamlakatlari milliy raqamlashtirish dasturlarini amalga oshirib bor-

moqdalar: Daniya, Norvegiya, Buyuk Britaniya, Kanada, Germaniya, Saudiya Arabistoni, Hindiston, Rossiya, 
Xitoy, Janubiy Koreya, Malayziya, Singapur, Avstraliya, Yangi Zelandiya va Qozog‘iston. Xitoy, o‘zining “Internet 
Plus” dasturida raqamli sanoatni an’anaviy tarmoqlar bilan birlashtirishni ko‘zda tutadi. Singapur esa, “Aqlli 
iqtisodiyot” ni shakllantirmoqda, Kanada Torontoda drayveri AKTga asoslangan “AKT markazi”ni yaratmoqda. 

Janubiy Koreya “Kreativ iqtisodiyot” dasturida inson kapitalini rivojlantirishni, tadbirkorlik va AKT yutuqlarini 
targ‘ib qilishni, Daniya esa Davlat sektorini raqamlashtirishga asosiy e’tiborini qaratgan.

Tahlillar raqamli tarmoqlar butun dunyo iqtisodiyotiga qaraganda ko‘proq ish o‘rinlarining o‘sishiga xizmat 
qilayotganligini ko‘rsatmoqda. Masalan, 2013–2018-yillar davomida Kanadada ushbu sohadagi xodimlarning 
yillik o‘sishi umumiy o‘sishga (umumiy o‘sish 1,4 foiz) nisbatan juda yuqori bo‘lgan, ya’ni 2,8 foizni tashkil etgan. 
AQSh, Buyuk Britaniya va Germaniya kabi mamlakatlarda raqamli iqtisodiyot bo‘yicha hukumatning tashab-
buslari va tahlillari ushbu sohada o‘sib borayotgan talabni qondirish uchun yangi iste’dodlar zarurligini ta’kid-
lashmoqda. Dunyo va Yevropaning raqamli rivojlangan davlatlaridan biri bu Buyuk Britaniyadir. Buyuk Britaniya 
hukumati mamlakat iqtisodiyotini rivojlantirish uchun strategik ahamiyatga ega, deb hisoblagan bir qator eng 
istiqbolli texnologiyalarni aniqlash va ushbu sohada yetakchi bo‘lish niyatida ekanligini, ayniqsa, 5G kommu-
nikatsiyalari va blokcheynni rivojlantirishni ta’kidlab kelishmoqda.

Raqamlashtirish Internetning tarqalishi hamda mavjudligini rag‘batlantiradi. 1990-yillarda Internet endigina 
rivojlana boshlagan bo‘lsa, OECD mamlakatlari bugungi kunda aholisining 86 foizdan ko‘prog‘i Internetga ega, 
77 foizi esa har kuni Internetdan foydalanishadi. Jahon bankining ma’lumotlariga ko‘ra, bugungi vaqtda Internet 
tarmog‘idan dunyo aholisining yarmidan ko‘pi foydalanadi, ammo rivojlanishi past bo‘lgan mamlakatlarda Inter-
netdan foydalanish hali ham past darajada qolmoqda va aholining atigi 15 foizini tashkil qiladi. Internetning 
keng tarqalishiga eng katta to‘siq bu obuna to‘lovlarining yuqoriligidir.

Bundan keyin global jarayonlar va davlatlarning raqobatbardoshlik darajasi yangi zamonaviy raqamli tex-
nologiyalar paydo bo‘lishiga moslashuvchanligi va tezkorligi bilan ham belgilanadi. Yangi texnologiyalar bozor 
ishtirokchilari uchun imkoniyatlarni kengaytiradi, shuningdek, bir qator to‘siqlarni ham keltirib chiqaradi. 

Telekommunikatsiya sanoati so‘nggi yillarda jadal rivojlanish bosqichiga kirdi. S. Toshmatov tomonidan 
keltirilgan tahlillarga ko‘ra, AKT sohasida eng rivojlangan davlatlarga Koreya Respublikasi, Yaponiya,  
Niderlandiya, Shvetsariya, Shvetsiya, Buyuk Britaniya, Daniya, Xitoy (Gonkong bilan birgalikda), Norvegiya va 
Islandiya kiradi [1]. Raqamli iqtisodiyotning rivojlanishi bo‘yicha tadqiqotlar shuni ko‘rsatadiki, raqamli tarmo-
qlar dunyo iqtisodiyotiga qaraganda tezroq o‘sib bormoqda, ayniqsa rivojlangan davlatlarda. OECD ma’lumot-
lariga ko‘ra, rivojlangan mamlakatlarda AKT bozorining hajmi YaIMning 3% dan 6% gachani tashkil etadi[2]. Bu 
ko‘rsatkichlar Shvetsiyada – 68%, Buyuk Britaniyada – 65%, Germaniyada – 52% ni tashkil etadi.

Xitoy va Janubiy Koreya kabi davlatlar o‘z milliy raqamlashtirish dasturlari doirasida raqamli sanoatni 
rivojlantirishni kuchaytirish uchun katta e’tibor qaratmoqda. Xitoyning “Internet Plus” dasturi raqamli sanoatni 
an’anaviy tarmoqlar bilan birlashtirishni maqsad qilgan. Janubiy Koreya esa “Kreativ iqtisodiyot” dasturi orqali 
inson kapitalini rivojlantirishni va tadbirkorlikni targ‘ib qilishni asosiy vazifa qilib olgan.

Raqamli texnologiyalarning joriy etilishi, ayniqsa, 5G tarmoqlarining kengayishi global miqyosda katta 
o‘zgarishlarga sabab bo‘ldi. 5G tarmoqlari raqamli ekotizimni rivojlantirishda muhim rol o‘ynaydi, ular ultra past 
kechikish va energiya samaradorligini oshirish imkoniyatiga ega. ITU tahlillariga ko‘ra, 2023-yilda dunyo aholi
sining 40 foizi 5G bilan qamrab olingan bo‘lsa, bu ko‘rsatkich 2025-yilga borib sezilarli darajada oshishi kutilm-
oqda [3].

Sun’iy intellekt va bulutli hisoblash kabi yangi texnologiyalar telekommunikatsiya sohasini tubdan o‘zgartir-
moqda. Sun’iy intellekt mijozlar tajribasini optimallashtirishda, bulutli hisoblash esa tarmoq xizmatlarini tez ken-
gaytirishda muhim rol o‘ynaydi. Generativ sun’iy intellekt (GenAI) mijozlarga xizmat ko‘rsatish, trafikni samarali 
boshqarish va xavfsizlikni yaxshilash imkoniyatlarini oshiradi. Bulutli hisoblashdan foydalanish esa telekom-
munikatsiya kompaniyalariga moslashuvchanlikni oshiradi va tarmoq xizmatlarini tez kengaytirish imkoniyatini 
beradi. 

Raqamli iqtisodiyotning raqobat muhitiga va mehnat bozoriga ta’siri eng katta e’tiborni talab qiladi, chunki 
raqamli iqtisodiyot ish jarayonlarini avtomatlashtirishga olib keladi, bu esa yuqori va past malakali ish joylariga 
talabning oshishiga, o‘rtacha malakaga ega bo‘lgan ishchilar sonining esa aksincha kamayishiga olib keladi.

Firmalar xarajatlarni minimallashtirish va innovatsion mahsulotlarni yetkazib berish uchun autsorsingga 
suyanar ekan, kiber chidamlilik va uchinchi tomon autsorsingi bo‘yicha tekshiruv kuchaymoqda, tartibga soluv
chilar hamda innovatorlarni umumiy e’tibor bilan bir oqimga birlashtirish uchun turli konferensiyalar o‘tkazil
moqda. Hozirgi vaqtda innovatsion startaplarni mahsulotlarni taklif qilish va tartibga solish o‘rtasida shaffof-
likni yaratishda ishtirok etishga undaydigan bir qator sandbox loyihalari mavjuddir.

Barcha rivojlanayotgan texnologiyalar hamda raqamlashtirishning asosini tashkil etuvchi asosiy qurilish 
bloklari infratuzilma va ma’lumotlardir. Firmalar o‘zlarining ma’lumotlar bazalarini saqlash va tahlil qilish bo‘yicha 
tajribaga ega bo‘lishlarini hamda tegishli boshqaruv hamda nazoratni o‘rnatishlarini ta’minlashlari kerakdir. 
Ular xizmatlarni chegaralar orqali yanada samaraliroq yetkazib berish bilan birgalikda, maxfiy mijozlar va bozor 
ma’lumotlarini himoya qilishlari kerak. Bu tartibga soluvchilar tomonidan munozarada davom etayotgan huquqiy 
muammolarni keltirib chiqaradi.

Shu bilan birgalikda, boshqaruvni raqamlashtirishning ta’siri quyidagi jihatlarda eng ko‘p namoyon bo‘ladi:
o‘zaro funksional ta’sirning kuchayishi;
operatsiyalarning bajarish tezligi;
operativ qarorlarning sifati;
xarajatlarni kamaytirish;
operatsion faoliyatning monitoringini real vaqtda olib borish imkoniyati;
ishlab chiqarilayotgan tovarlar va xizmatlar sifatini oshirish.
Rivojlangan davlatlarda eksport-import operatsiyalarini amalga oshirishda onlayn platformalarda savdo 

maydonchalari tashkil qilingan. Ushbu savdo maydonchalari orqali bugungi kunda turli savdo operatsiyalari, 
kontragent shartnomalari blokcheyn modeli asosida amalga oshirilib borilmoqda.

Hozirda dunyo aholisining qariyb 40 foizi 5G bilan qamrab olingan. Telekommunikatsiya sohasi rivojla-
nishda davom etishi aniq va 2024-yil ham bundan mustasno bo‘lmaydi. 5G obunalari 163 millionga oshdi va 
butun dunyo bo‘ylab 1,4 milliard odamni qamrab oldi. 

 

439,81

939,54

1559,24

2021

2022

2023

1-rasm. Jahondagi 5G foydalanuvchilari,  mln. Nafar [5].

Ko‘pgina mamlakatlarda eski avlod mobil tarmoqlari yangi avlod tarmoqlari foydasiga o‘chirilmoqda.  
5G raqamli ekotizimni ultra past kechikish va energiya samaradorligini oshirish potentsialiga ega mashinalar, 
obyektlar va qurilmalarni ulash orqali rivojlanishiga imkon beradi. Bu 2025-yil dekabriga qadar 3G tarmoqla-

rini oʻchirishni rejalashtirgan koʻpchilik Yevropa operatorlariga, shuningdek, Osiyo-Tinch okeani mintaqasidagi 
operatorlarga tegishli bo‘ladi. Biroq, ba’zi mamlakatlarda yo‘nalish aniq emas, chunki 2G va 3G tarmoqlari 
sezilarli miqdorda mavjud. Bu, ayniqsa, har ikkala texnologiya ham muhim aloqa vositasi bo‘lib qoladigan kam 
daromadli mamlakatlarga to‘g‘ri keladi. Bu mamlakatlarda 5G ni joriy qilish va joriy etish yo‘lidagi asosiy to‘siqlar 
yuqori infratuzilma xarajatlari, qurilmalarning mavjudligi va tartibga soluvchi to‘siqlardir.

2019-yilda tijorat yo‘lga qo‘yilishi boshlanganidan buyon 5G qamrovi oshdi va 2023-yilga borib dunyo aho
lisining 40 foizini qamrab oladi. Biroq, taqsimot juda notekisligicha qolmoqda. Yuqori daromadli mamlakatlarda 
aholining 89 foizi 5G bilan qamrab olingan bo‘lsa, kam daromadli mamlakatlarda qamrov cheklanganligicha 
qolmoqda. Yevropa eng keng qamrovli 5G qamroviga ega, aholining 68 foizi qamrab olingan, undan keyin 
Amerika (59 foiz) va Osiyo Tinch okeani (42 foiz). Arab davlatlari mintaqasida aholining qamrovi (12 foiz), MDH 
mintaqasida (8 foiz) va Afrika mintaqasida (6 foiz)ni tashkil qiladi.

Dunyo aholisining 90 foizi 4G bilan qamrab olingan va 5G mavjud bo‘lmagan joylarda u juda yaxshi muqobil 
bo‘lib qolmoqda. Biroq, 4G tarmog‘idan foydalana olmaydigan odamlarning 55 foizi kam daromadli mamlakat-
larda yashaydi. Yuqori va o‘rta daromadli mamlakatlarda aholining 95 foizi 4G yoki undan yuqoriroq tarmoq 
bilan qamrab olingan bo‘lsa, kam daromadli mamlakatlarda bu nisbat 39 foizga teng, bu yerda 3G dominant 
texnologiya bo‘lib qolmoqda va ko‘pincha Internetga ulanish uchun yagona texnologiya bo‘lib qolmoqda. 

Bugungi kunda dunyo aholisining 95 foizi mobil keng polosali ulanishdan foydalanish imkoniyatiga ega. 
Mobil keng polosali tarmoqlar uchun hali ham mavjud bo‘lmagan qolgan besh foizni qoplaydigan “qamrov 
bo‘shlig‘ini” yopish qiyin kechmoqda: 2018-yilda 90 foizlik chegaradan o‘tganidan buyon global 3G qamrovi 
atigi to‘rt foizga oshdi. Afrika mintaqasida tafovut qisqarmoqda, ammo nisbatan yuqoriligicha qolmoqda ‒  
16 foiz, bu asosan markaziy va g‘arbiy Afrika aholisiga ta’sir qiladi. Mobil keng polosali ulanish Barqaror rivo-
jlanish maqsadi 9-ning 9.c maqsadiga erisha olmagan 18 foiz kamaygan va MTT mamlakatlari uchun imkonsi-
zligicha qolmoqda. Axborot va kommunikatsiya texnologiyalaridan foydalanish imkoniyatlarini sezilarli darajada 
oshirish va kam rivojlangan mamlakatlarda universal va arzon Internetga kirishga intilish 2020-yilgacha belgi
langan edi. Hozirda dunyo aholisining qariyb 67 foizi yoki 5,4 milliard kishi internetga ulangan. Bu 2021‒2022-yil-
lardagi 3,5 foizdan 2022-yilga nisbatan 4,7 foizga o‘sishni bildiradi. Internetga ulanmaganlar soni 2023-yilda 
taxminan 2,6 milliardga kamaydi, bu dunyo aholisining 33 foizini tashkil qiladi.

Internetdan foydalanish mamlakatning rivojlanish darajasi bilan chambarchas bog‘liq bo‘lib qolmoqda. 
2020-yilda yuqori daromadli mamlakatlardagi har o‘n kishidan to‘qqiz nafari internetdan foydalanmoqda.  
2023-yilda bu ulush 93 foizga oshib, universallikka yaqinlashdi.

Kam daromadli mamlakatlarda aholining 27 foizi internetdan foydalanadi, bu ko‘rsatkich 2022-yilda  
24 foizni tashkil etgan. Bu 66 foiz punktdagi farq yuqori va past daromadli mamlakatlar va mintaqalar o‘rtasidagi 
raqamli tafovutning kengligini aks ettiradi.

Daromad darajasi past mamlakatlarda internetdan foydalanuvchilar soni 2020-yildan beri 44,1 foizga, 
o‘tgan yilning o‘zida esa 14,3 foizga o‘sgan. Bu dalda beruvchi, lekin foydalanuvchilarning juda kam bosh-
lang‘ich soni bilan o‘lchanadi. Taqqoslash uchun, yuqori daromadli mamlakatlarda internet foydalanuvchilari 
soni xuddi shu davrda atigi 1,1 foizga oshgan, biroq bu guruh mamlakatlaridagi har 100 kishidan 93 nafari 
allaqachon internetga ulanganligini hisobga olsak, buni kutish mumkin. Bu raqam 100 ga yetishi dargumon, 
chunki ba’zi odamlar hech qachon ulanishni xohlamaydilar.

2-rasm. Jahonda internetdan foydalanuvchilar soni, mlrd, nafar [5].

Yevropa, Mustaqil Davlatlar Hamdo‘stligi (MDH) va Amerikada aholisining 87 dan 91 foizigacha bo‘lgan 
qismi universal foydalanishga yaqinlashadigan Internetdan foydalanadi (amaliy maqsadlarda Internetga kirish 
darajasi kamida 95 foizni tashkil qiladi). Arab davlatlari va Osiyo-Tinch okeani mintaqasi aholisining qariyb 
uchdan ikki qismi (mos ravishda 69 va 66 foiz) internetdan global oʻrtacha koʻrsatkichga mos ravishda foydala-
nadi, Afrikada esa aholining atigi 37 foizini tashkil qiladi. 

Sanoat allaqachon navbatdagi ulkan sakrashga – 6G tarmoqlariga hozirlik ko‘rmoqda. Ammo bundan oldin 
biz 5G ning takomillashtirilgan versiyasi bo‘lgan 5G+ ning chiqarilishini ko‘rishimiz mumkin, bu esa yanada 
yaxshilanishlarni va’da qiladi [6].

Sun’iy intellekt (AI) deyarli har bir sohada inqilob qilish imkoniyatiga ega va telekommunikatsiya sohasi 
ham bundan mustasno emas. Generativ sun’iy intellekt ( GenAI ) mijozlar tajribasini optimallashtirishda muhim 
rol o‘ynaydi, bu esa aloqa xizmatlari provayderlariga (CSP) trafikni samarali boshqarish va xavfsizlikni yax-
shilash imkonini beradi. Har bir telekommunikatsiya kompaniyasi sun’iy intellektga yo‘naltirilgan bo‘lish zarur
ligini tan olishi kerakligi tobora ravshan bo‘lib bormoqda. GenAI zudlik bilan ta’sir qilishi mumkin bo‘lgan muhim 
sohalardan biri mijozlarga xizmat ko‘rsatishdir.

Chatbotlar juda qulay bo‘lishi mumkin, chunki ular umumiy so‘rovlarga tez va samarali javob beradi, kutish 
vaqtini qisqartiradi va umumiy mijozlar tajribasini yaxshilaydi. Tez orada AI mijozlar bilan muloqot qilishda foy-
dalanish va xatti-harakatlar modellarini ham bashorat qila oladi [7].

Biz oldinga siljishimiz bilan 2025-yilga kelib 5G+ tarmoqlari paydo bo‘lishini kutamiz. GenAI ning telekom-
munikatsiya sohasidagi muhim rolini yanada ta’kidlaydi.

Bulutli hisoblash telekommunikatsiya sohasini o‘zgartirib, aloqa operatorlariga misli ko‘rilmagan moslashuv
chan xizmatlarni taklif qilish imkonini beradi.

Ko‘proq telekommunikatsiya kompaniyalari bulutli tarmoqlarga o‘tmoqda. Bu yirik mahalliy infratuzilma-
larga bog‘liqlikni kamaytiradi va tarmoq xizmatlarini tez kengaytirish imkonini beradi. 

 

•Yaxshilangan biznes 
qarorlar uchun 
bulutlarni 
utilizatsiyalash

2/3

•Telekommunikatsiya 
biznesida raqamli 
kollaboratsiyani 
bulutlardan 
foydalanish hisobiga 
kengaytirish

35-50% •2022 yildan boshlab 83 
% telekommunikatsiya 
sohasidagi bizneslarda 
gibrid bulutlar 
foydalana boshlandi

+80%

3-rasm. Telekommunikatsiya sanoatida bulutli hisoblashdan foydalanish holati [5].

Bulutli hisoblashdan foydalangan holda, CSPlar mavjud xizmatlarni yaxshilaydi va har bir foydalanish 
uchun to‘lov asosida yangilarini osongina joriy qiladi. Ushbu yondashuv bozorga yangi takliflarni olib kelish 
vaqtini sezilarli darajada qisqartiradi.

Narsalar Interneti (IoT) bilan bog‘liq muammolarni hal qiladi . IoT qurilmalari ko‘payib borar ekan, ular 
telekommunikatsiya kompaniyalari samarali boshqarishi kerak bo‘lgan katta hajmdagi ma’lumotlarni ishlab 
chiqaradi [8].

IoT tomonidan yaratilgan ma’lumotlarni saqlash, qayta ishlash va tahlil qilish uchun kengaytiriladigan va 
tejamkor echimlarni taqdim etadi. Kelajakka nazar tashlaydigan bo‘lsak, 2024-yilda bulutli hisoblashlar tele-
kommunikatsiya sohasidagi asosiy tendentsiya bo‘lib qoladi, desak xato bo‘lmaydi.

Texnologik taraqqiyot bilan hamnafas bo‘lish uchun kodsiz yechimlardan tobora ko‘proq foydalanmoqda. 
Kod yo‘qligi foydalanuvchi uchun qulaylik va kodlash bilimining yo‘qligini anglatadi. Ushbu yangilik telekommu-
nikatsiya xizmatlarida inqilob qilib, tezroq amalga oshirish va yanada samarali rivojlanish jarayonlarini ta’min-
laydi. Kodsiz texnologiya dasturlash guruhlari yukini kamaytiradi va ishlab chiqish jarayonini soddalashtiradi.

Bu ilovalarni yaratishni tezroq va osonlashtiradi, mijozlarni ushlab turish va uzoq muddatli rentabellikni 
oshiradi. Telekommunikatsiyada no-kodning paydo bo‘lishi uning ulkan salohiyatidan dalolat beradi. Bu texnik 

bo‘lmagan xodimlarga, ayniqsa marketologlarga mahsulot va dasturiy ta’minotni ishlab chiqishga hissa qo‘shish 
imkonini beradi.

Biznesni qo‘llab-quvvatlash tizimlariga kodsiz yondashuvni qabul qilish shunchaki texnologiya o‘zgarishi 
emas, bu foydalanuvchi munosabatlari, rollari va mahorat to‘plamlarining o‘zgarishidir.

Ochiq APIlar kengroq telekommunikatsiya foydalanuvchilarining ehtiyojlarini qondiradigan yangi narsalarni 
yaratish imkoniyatiga ega. CSPlar boshqalar bilan tez va tejamkor integratsiyalasha oladigan ochiq tizimlarni 
talab qiladi. Ochiq API-larni qabul qilish turli tizimlar, ilovalar va xizmatlar bilan uzluksiz integratsiyalashuvning 
kalitidir.

Ushbu yondashuv tizimning moslashuvchanligi, samaradorligi va xavfsizligini sezilarli darajada oshiradi. 
Eng ko‘zga ko‘ringan afzalliklardan biri kengaytirilgan miqyosdir. Bundan tashqari, API asosidagi dizayn kodsiz 
yondashuv bilan birgalikda mahsulotni ishlab chiqish va ishga tushirish jarayonlarini sezilarli darajada tezlash
tirishi mumkin. Ushbu kombinatsiya rivojlanishni tezlashtiradi va uning moslashuvchan va samarali bo‘lishini 
ta’minlaydi, o‘zgaruvchan talablar va yangi integratsiyalarga osongina moslashadi.

X U L O S A  V A  T A K L I F L A R
Telekommunikatsiya sohasidagi jadal rivojlanish dunyo iqtisodiyotiga ijobiy ta’sir ko‘rsatmoqda. Raqamli 

iqtisodiyotning o‘sishi va yangi texnologiyalarning joriy etilishi raqamli tarmoqlarni rivojlantirish va yangi ish 
o‘rinlarini yaratish imkoniyatlarini kengaytirmoqda. Raqamli iqtisodiyot ish jarayonlarini avtomatlashtirish va 
yangi texnologiyalarni joriy etish orqali yuqori va past malakali ish joylariga talabni oshirmoqda. Biroq, raqamli 
texnologiyalarning kengayishi va yangi texnologiyalarning joriy etilishi bilan bog‘liq muammolar ham mavjud 
bo‘lib, ular kiber xavfsizlik, infratuzilma xarajatlari va tartibga soluvchi to‘siqlar bilan bog‘liqdir.

Tahlillar natijasida quyidagi takliflar shakllantirildi:
Davlat va xususiy sektor hamkorligi orqali raqamli texnologiyalarni rivojlantirish va joriy etish jarayonlarini 

tezlashtirish lozim. Bu, ayniqsa, rivojlanayotgan davlatlar uchun muhimdir.
Raqamli iqtisodiyotning rivojlanishi uchun yuqori malakali kadrlarni tayyorlash va raqamli texnologiyalar 

sohasida bilim va ko‘nikmalarni oshirish muhim ahamiyatga ega.
Raqamli texnologiyalarni joriy etishda kiber xavfsizlikka katta e’tibor qaratish lozim. Kiber hujumlardan 

himoyalanish uchun ilg‘or xavfsizlik choralari ko‘rilishi kerak.
Raqamli texnologiyalarni kengaytirish uchun infratuzilma xarajatlarini kamaytirish va davlat tomonidan 

qo‘llab-quvvatlash dasturlarini kengaytirish zarur.
Yangi texnologiyalarni joriy etishda tartibga soluvchi to‘siqlarni bartaraf etish va innovatsiyalarni qo‘llab-quv-

vatlash uchun qulay muhit yaratish muhimdir.

